
Efni: Frumvarp til laga um skipulags- og mannvirkjamál á Reykjavíkurflugvelli

Vísað er til kynningar umhverfis- og samgöngunefndar Alþingis á frumvarpi til laga um skipulags- og 
mannvirkjamál á Reykjavíkurflugvelli, mál nr. 361. Stofnuninni barst ekki umsagnarbeiðni um 
frumvarpið, en vill þó koma eftirfarandi athugasemdum og ábendingum á framfæri. Beðist er 
velvirðingar á að umsögn berst eftir að umsagnarfresti lauk.

í frumvarpinu er gert ráð fyrir að ábyrgð á gerð aðal- og deiliskipulags fyrir Reykjavíkurflugvöll færist 
frá viðkomandi sveitarfélagi, Reykjavíkurborg, til Alþingis. í því felst frávik á lagaumgjörð 
skipulagsmála í landinu, sem er án fordæma svo Skipulagsstofnun viti til.

Gerð skipulagsáætlana er stjórnsýsluverkefni sem heyrir undir stjórnvöld sem fara með 
framkvæmdarvald. Samkvæmt skipulagslögum eru það sveitarfélögin sem fara með þetta verkefni. 
Einu undantekningarnar frá því að sveitarfélög fari með gerð skipulagsáætlana er að á varnar- og 
öryggissvæðum fer utanríkisráðherra með yfirstjórn skipulagsmála og á þeim hluta 
Keflavíkurflugvallar sem ekki fellur undir öryggis- og varnarsvæði fer sérstök skipulagsnefnd skipuð af 
innanríkisráðherra með fullnaðarafgreiðslu skipulagsmála á sveitarstjórnarstigi, en yfirferð 
deiliskipulags og staðfesting aðalskipulags fylgir almennum reglum skipulagslaga, þ.e. þau verkefni 
eru á hendi Skipulagsstofnunar, og eftir atvikum umhverfis- og auðlindaráðherra, ef Skipulagsstofnun 
vísar staðfestingu aðalskipulags til ráðherra.

Alþingi fer, samkvæmt stjórnarskrá, ekki með framkvæmdarvald, heldur er hlutverk þess að setja lög í 
landinu og taka ákvörðun í formi fjárlaga um tekjur og útgjöld ríkisins. Með þetta í huga telur 
Skipulagsstofnun það skjóta skökku við að Alþingi sé falið með frumvarpinu að taka að sér 
skipulagsmál sem eru stjórnsýsluverkefni. Stofnunin telur það ekki skipta máli í þessu tilliti þótt 
fyrirhugað sé að koma á fót skipulags- og byggingarnefnd Reykjavíkurflugvallar sem vinni, kynni og 
afgreiði aðalskipulag fyrir flugvöllinn, enda muni nefndin samkvæmt frumvarpinu starfa í umboði og 
skjóli Alþingis.

Skipulagskerfið hér á landi hefur þróast með sama hætti og í nágrannalöndum okkar, þ.e þannig að 
meginábyrgð á umsýslu skipulagsmála er hjá því stjórnvaldi sem er næst borgurunum, þ.e. 
sveitarstjórnum. Hins vegar er í flestum ef ekki öllum skipulagskerfum jafnframt tryggt í gegnum 
löggjöf og stefnu stjórnvalda að ríkið geti sett almenn leiðarljós og samræmda stefnu í 
skipulagsmálum, til leiðbeiningar fyrir og útfærslu í skipulagsáætlunum sveitarfélaga. 
Skipulagsstofnun bendir jafnframt á að þegar landnýting einstakra svæða varðarsvo þjóðarhagsmuni 
að nauðsynlegt þykir að ríkisvaldið setji fyrirmæli sem eru bindandi fyrir skipulagsgerð sveitarfélaga 
eru aðrar leiðir færar en sú sem lögð er til í frumvarpinu.

Grunnkerfi samgangna í landinu ber að skilgreina í samgönguáætlun sem afgreidd er sem 
þingsályktun frá Alþingi, sbr. lög um samgönguáætlun. Leiki vafi á því hvaða áhrif samgönguáætlun 
hefur á skipulagsgerð sveitarfélaga varðandi flugvelli í grunnneti samgangna, telur Skipulagsstofnun 
affarasælla að endurskoða lög um samgönguáætlun en að fara þá leið sem lögð er til í frumvarpinu.

Einnig bendir Skipulagsstofnun á að samkvæmt skipulagslögum er landsskipulagsstefna afgreidd sem 
þingsályktun frá Alþingi. Eins og lagarammi um landsskipulagsstefnu er nú úr garði gerður er það á 
valdi umhverfis- og auðlindaráðherra hverju sinni að ákveða um hvaða þætti skipulagsmála skuli 
fjallað í landsskipulagsstefnu að því undanskildu að ávallt skal fjalla um skipulagsmál miðhálendisins. 
Komið getur til álita að setja frekari skilyrði um efni landsskipulagsstefnu í skipulagslög, svo sem að 
þar skuli ávallt fjallað um skipulagsmál höfuðborgarsvæðisins, til leiðbeiningar og útfærslu við gerð 
svæðisskipulags og aðalskipulags á höfuðborgarsvæðinu.

Þá minnir Skipulagsstofnun á að aðalskipulag sveitarfélaga er háð staðfestingu stofnunarinnar eða 
eftir atvikum umhverfis- og auðlindaráðherra og tekur ekki gildi fyrr en að fenginni slíkri staðfestingu. 
Hlutverk Skipulagsstofnunar við staðfestingu skipulagsáætlana sveitarfélaga er að tryggja að þær séu 
í samræmi við lög og stefnu ríkisins sem varðar landnotkun og byggðaþróun.

Vegna þeirra hugmynda sem settar eru fram í frumvarpinu, sem eins og áður er sagt eru án fordæma 
hvað Skipulagsstofnun þekkirtil, ákvað stofnunin að leita upplýsinga hjá systurstjórnvöldum á öðrum 
Norðurlöndum um stjórnkerfi skipulagsmála hvað varðar skipulag flugvallarsvæða. Upplýsingarnar 
hérað neðan byggjast á svörum þeirra, en ekki bárust upplýsingarfrá Finnlandi.

Danmörk:

• Skipulagsmál Kastrup flugvallar
o Stefna um skipulag Kastrupflugvallar er sett fram í svokölluðu landsplandirektiv (hér kallað 

landsskipulagstilskipun), en það er önnur af tveimur gerðum landsskipulagsstjórntækja sem 
skilgreindar eru í dönsku skipulagslögunum, hin er Iandsplanredeg0relse, sem samsvarar 
íslensku landsskipulagsstefnunni. Það er umhverfisráðherra sem setur landsskipulagstilskipanir. 

o í tilfelli landsskipulagstilskipunar fyrir Kastrup flugvöll, felur hún í sér að umhverfisráðherra fer 
með gerð deiliskipulags fyrir flugvöllinn í stað viðkomandi sveitarfélags. 

o Auk landsskipulagstilskipunar um Kastrup flugvöll þá er á hverjum tíma einnig í gildi 
landsskipulagstilskipun um skipulag höfuðborgarsvæðisins (Landsplandirektiv for 
hovedstadsomrádets planlægning -  Fingerplanen), en hún nær auk byggðar á 
Kaupmannahafnarsvæðinu til Kastrup flugvallar og Roskilde flugvallar.

• Skipulagsmál annarra flugvalla
o Sveitarfélögin bera ábyrgð á skipulagi allra flugvalla í Danmörku að frátöldum Kastrup flugvelli.

Noregur:

• Skipulagsmál Gardermoen flugvallar
o Umgjörð um skipulagsmál Gardermoen flugvallar litast af því að þar er um að ræða flugvöll 

sem byggður var upp frá grunni fyrir tiltölulega fáum árum síðan. í tilfelli hans nýtti ríkisvaldið 
sér heimild í norsku skipulagslögunum, sem sjaldan er nýtt, sem felst í að ríkið tekur yfir gerð 
deiliskipulags (reguleringsplan) á viðkomandi svæði. Samkvæmt upplýsingum frá ráðuneyti 
skipulagsmála í Noregi var ástæða þess að þessi leið var valin sú að stjórnvöld vildu tryggja 
hraðan framgang vinnunnar og að umrædd sveitarfélög eru lítil og þess vegna með takmarkaða 
getu til að fást við þetta flókna og umfangsmikla skipulagsverkefni. 

o Að auki setti ríkisvaldið sérstaka skipulagsstefnu sem fjallaði um skipulag landnotkunar í þeim 
sveitarfélögum sem flugvöllurinn liggur í, sem skyldi þá lögð til grundvallar við skipulagsgerð 
sveitarfélaganna. Þar var um ræða svokallaðar rikspolitiske retningslinjer, sem er stjórntæki á



grundvelli skipulagslaga nokkuð sambærilegt við íslensku landsskipulagsstefnuna. Þessi stefna 
hefur nú fallið úrgildi.

• Skipulagsmál annarra flugvalla
o Um skipulag allra annarra flugvalla fer samkvæmt almennum reglum norsku skipulagslaganna.

• Trafikverket hefur skilgreint að tilteknir flugvellir varði þjóðarhagsmuni (riksintresse). Það er gert á 
grundvelli Miljöbalken sem er meginlagabálkur Svía um umhverfismál. Tilgangur þess að skilgreina 
flugvellina með þessum hætti er að tryggja stöðu og nýtingu þeirra gagnvart nærliggjandi byggð 
og annarri landnotkun. Skipulagsgerð fyrir þessa flugvelli fer um eins og um önnur landsvæði, þ.e. 
þeir eru viðfangsefni aðalskipulags (översiktsplan) viðkomandi sveitarfélaga, en ríkið hefur eftirlit 
með því að stefna sveitarfélaga í aðalskipulagi og eftir atvikum deiliskipulagi (detaljplanering) taki 
tillit til flugvallanna. í því tilliti getur ríkið stöðvað gildistöku deiliskipulags sem ekki tekur tillit til 
skilgreindra þjóðarhagsmuna eins og þessir tilteknu flugvellir teljast vera.

